
Anno Santo della Misericordia 
 

  

“ Dio creò il cielo e la terra, il sole e la luna, ecc. ma non leggo che si riposò. 

Il sesto giorno creò l’uomo e la donna e il settimo giorno si riposò perché aveva  

trovato qualcuno a cui perdonare” cfr. S.Ambrogio - Esamerone – 
 

“Dio perdona tante cose per un’opera di misericordia”  – Manzoni - I promessi sposi : Lucia all’Innominato. 
 

A l’è Natal e ho vorù ‘ndà ‘nca mi  

Insema ‘i pastor a ‘dorà ‘l Bambin.  

E l’ho troa, savì in doè ?  

Tra la pora gent che scapaven a pé. 

Mam e fiolet cont i so fagot 

Via de la guera, de la fam e di bot. 

 

L’è propi lì c’ho vist ona Tosa 

Piena de freg, bela ‘me ‘na Sposa 

Che tacada al so Spos la scapava via 

E ‘l son nom, vardé, l’era propi Maria !  

Cercaven on quai sit in doa podé riposà  

Ma per lor gh’era nient, giust ‘me domil’an fa. 

 

La stringeva sul coeur on caro Bambin 

El pussè bel de tut’i fiolin. 

 

L’è propi inscì, mia cara gent, 

Dervì i oeuc e stée ben atent 

Con la lus de la fed e on cicinin d’amor 

I riconosarì anca vialter : vedarì ‘l Signor 

Ch’el passa via e ‘l cerca ‘na ca 

In doe portà la pas e podé riposà. 

 

           Don Arnaldo 

    

P.S.) “ Io sto alla porta e busso. Se qualcuno ascolta la mia voce  e mi apre 

 la porta, io verrò da lui, cenerò con lui ed egli con me” (Apocalisse 3,20) 


